
ma’ilang na malikur

ci’uli’ paki’ alang PIngawan ga, masnawaraw angrat mumarah.
muhla’iy mahnguw mumarah hang ga, musa’ malorak nanahi’ ka malikur,
lu tuminu’ ci lukus arat ga paling, gali’ sasamaw ka kankanel.

wal kelan utux ka malikur rali’, Watan la ralu’ ni’. yaba’ ci katuxul, ga
ma’ilang carung. mama’ wal malorak ka manmalikur alang ga, bale’ nak
tun_ayuw alang ka hiya’. minoh nanahi’ maras ci asinuw ka ci’uli’. bale’
mapuli’ ci abuk na inagal naha asinuw nanahi’. matox ka sun Watan hani,
inu’ as ni kopi magal kora’ ka abuk na ci’uli’. ulan ni’ kora’ ka tininu’ na
kankanel uri. yaka yaba’ ci yotas la ugil ni. ana matox umul ka ci’uli’ ga,
mangungu’ kumaral hiyan maha iya’ mahmut magal!

utux rex, ma’urly carung. ka ma’ilang na malikur hani. matata’ tanux
bali’un ni maskura’ ka alang, hita kelan ka gagalun ta’ ma! ba’ ci nel
rumigaw alang ka ci’uli’ ga, nahari’ unlu’ ci morow lu gunbihuw uriy.
angungu’ naha a’ul ci anamol? inu’ pakalu’ tutux ci yutas maras ci mago’
ni. nel humuluy ci wanux ka masyutas hani, as pascex ka rori’ ni matox!
ulan ni ci wanux ka masyutas hani. ana yona inu’ mangilis maska’uruk
kumaral hiyan ka masyutas ga, ini’ ni pungi ci ke’ wal ni huluyun moh

galeng naha ka wanux la. mangilis matox ka masyutas.

ya wal Kkito kinbuse’? ini’ naha taxi ka malikur ilang hani la. wal inu’
ka ilang haca la? hunco’ ka buse’ ini’ taxi la? maka ci’uli’ alang. mara’aras
ka ci’uli’ bale’ musa’ matox morow ni. tehuk morow ni ki’ laga. bale’
matingungu’ malawa’ maha “ Watan Watan nel su’ morow ga? ngow!
ngow! cumik, ar! hinrang na amol kani la? maka ci’uli’. taxan naha ka
Watan ga, nel yona wanux marapa maskakiy na aba’ lu papak. ini’ kaba’
kumaral uri la. rori’ ni ka yaba’ ci yona wanux carung taxan.

taxan ta’ ka insa’ ni Watan hani, maku’ muwanux ka cinragan ni. amol
ka papasba’ ni itan sani? ini’ ka’ixul ka ke’ na nabkis rali’, kumaral kinang
karirex ka yaya’ mu, pakhu’il ka nabkis rali’ maga, kalama’ sunbili’ ci ke’
ma. mayanux mamu ga “iya’ paskinanaru’, iya’ ura’il ci ci’uli’, iya’
patatirtuw, iya’ pasamaha. iya’ mahmut umul ci angaya’ naha” ma. ba’ ci
gagarux ka nabkis hiya’. ini> mahmut ci insa’. ana amol ka sipasgagarux
naha. pararow, pa’a’alu’. mululi’ mamu ci ke’ na nabkis laga, maha ramas
ka insa’ na ule’ mamu minubah. arat itan ka angaya’ ga, iya’ ta’ mahmut

umul, tana’ bingun kora’ bini’ itan ni yaba’ ta’ bawi’ ma.

